
2024ལོའི་ཟླ་6ཚེས་11 རྒྱལ་ནང་གསར་འགྱུར།པར་ངོས་འདིའི་འགན་འཁུར་རྩོམ་སྒྲིག་པ། ལྷག་པ་ཚེ་རིང་།
རེས་གཟའ་མིག་དམར། 3

ལྔ་པའི་ཚེས་ལྔ་ཡི་ངལ་གསོའི་དུས་
ཆེན་རིང་། མི་རྣམས་ཀྱིས་སྣ་མང་ཕུན་
སུམ་ཚོགས་པའི་བྱེད་སྒོའི་ཁྲོད་དགའ་
བདེའི་དཔལ་ལ་རོལ་བཞིན་མཆིས།

པར་འདི་ནི་ཟླ་6ཚེས་9ཉིན། ཡུལ་
སྐོར་བས་ཧྲེན་ཡང་གི་ཆེས་ངོ་མཚར་ཆེ་བའི་
དབྱིན་ཀྭ་ཞབས་བྲོའི་འཁྲབ་སྟོན་ལ་ལྟ་
བཞིན་པའི་གནས་ཚུལ་ཡིན་པ།

（ལྷག་པ་ཚེ་རིང་གིས་སྒྱུར་ཞུས་བྱས）

སྣ་མང་ཕུན་སུམ་ཚོགས་པའི་ལྔ་པའི་
ཚེས་ལྔ་ཡི་ངལ་གསོའི་དུས་ཆེན།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་6
ཚེས་9ཉིན་གློག་འཕྲིན་འབྱོར་གསལ། དབྱར་
དུས་གནམ་གཤིས་ཚ་བ་ཆེ་བ་དང་མཁའ་རླུང་གི་
བརླན་ཚད་ཆེ་བས་ལུས་རྩལ་སྦྱོང་བརྡར་ལ་ཤུགས་
རྐྱེན་ངེས་ཅན་ཐེབས་སྲིད། རྒན་རྒོན་གྱིས་ཇི་ལྟར་
བྱས་ཏེ་བདེ་འཇགས་ངང་ལུས་རྩལ་སྦྱོང་བརྡར་བྱེད་
དགོས་ཤེ་ན། རིགས་གཅིག་མཁས་ཅན་གྱིས་རྒན་
རྒོན་གྱིས་རང་ཉིད་དང་འཚམ་པའི་སྦྱོང་བརྡར་རྣམ་
གྲངས་འདེམས་དགོས་པ་དང་། སྦྱོང་བརྡར་གྱི་
དུས་ཚོད་དང་སྦྱོང་བརྡར་བྱེད་ཤུགས་ཁོང་དུ་ཡག་པོ་
ཆུད་དགོས་པ་དང་སྦྱོང་བརྡར་བྱེད་སྐབས་ནུས་
ཤུགས་ལ་བསྟུན་ནས་སྦྱོང་བརྡར་བྱས་ཚེ་གཞི་ནས་
ལུས་ཕུང་བདེ་ཐང་དང་རྒས་ཁ་སྲ་བའི་ཕན་འབྲས་
ཐོན་ཐུབ་པའི་དྲན་སྐུལ་བྱས་པ་རེད།

རླུང་འགྲོ་ལེགས་པ་དང་། བརླན་གཤེར་
འཚམ་པའི་ལུས་རྩལ་ཁང་ནང་དུ་སྦྱོར་བརྡར་བྱེད་པ་
དེ་གདམ་ག་ཡག་པོ་ཞིག་རེད། པེ་ཅིང་སྨན་ཁང་
བདེ་ཐང་སླར་གསོའི་གསོ་རིག་ཚན་ཁག་གི་ཀྲུའུ་རེན་
གཞོན་པ་མ་ཀྲའོ་ཡིས། རྒན་རྒོན་ཚོས་ཚ་གདུག་ལ་
སྔོན་འགོག་བྱེད་པར་ལྷག་པར་དུ་དོ་སྣང་བྱེད་དགོས་

པ་ལས་དུས་ཡུན་རིང་པོར་ཕྱི་རོལ་དུ་ལུས་རྩལ་རྩེ་མི་
རུང་བ་དང་། ཁང་པའི་ནང་དུ་སྦྱོང་བརྡར་བྱེད་མི་
རུང་བའི་རྣམ་གྲངས་དྲོད་ཚད་ཅུང་དམའ་བའི་
ཞོགས་དགོང་གི་དུས་ཚོད་ལ་བདམས་ནས་ཕྱི་རོལ་དུ་
སྦྱོང་བརྡར་བྱེད་དགོས་ཞེས་བཤད།

རིགས་གཅིག་མཁས་ཅན་གྱིས་རྒན་རྒོན་ལ་གལ་
ཏེ་ལོ་འཁོར་མོ་སྦྱོང་བརྡར་རྒྱུན་འཁྱོངས་བྱེད་པའི་
གོམས་གཤིས་ཡོད་ཚེ་དབྱར་དུས་སུ་སྦྱོང་བརྡར་བྱེད་
ཚད་འོས་འཚམ་ཉུང་དུ་གཏོང་དགོས་པ་དང་། གལ་
ཏེ་སྔོན་ཆད་སྦྱོང་བརྡར་བྱེད་པའི་གོམས་གཤིས་མེད་
ན། ཉིན་རེར་སྐར་མ་10ནས་15བར་གྱི་ཤུགས་ཚད་
ཆུང་བའི་འགུལ་སྐྱོད་བྱེད་པ་ནས་འགོ་བརྩམས་ཏེ་རིམ་
བཞིན་འགུལ་སྐྱོད་ཀྱི་དུས་ཡུན་དང་ཤུགས་ཚད་ཇེ་
མཐོར་གཏོང་དགོས་ཞེས་བཤད།

མ་ཀྲའོ་ཡིས་དབྱར་དུས་སྦྱོང་བརྡར་བྱེད་
སྐབས་རྔུལ་ཆུ་མང་པོ་ཐོན་གྱི་ཡོད་པས་རྒན་རྒོན་ཚོས་
སྦྱོང་བརྡར་མ་བྱས་གོང་ཚྭ་ཆུ་སླ་པོ་དང་། སྲན་
ལྗང་ཐང་། ཆུ་ཁོལ་སོགས་འོས་འཚམ་འཐུང་ན་
ལེགས། སྦྱོང་བརྡར་བྱེད་སྐབས་ཀྱང་དུས་ཐོག་ཏུ་
ཆུ་ཁ་གསབ་བྱེད་དགོས་པ་དང་། ཆུ་འཐུང་སྐབས་

ཉུང་ཙམ་ཐེངས་མང་འཐུང་དགོས་པའི་དྲན་སྐུལ་
བྱས་པ་རེད།

དེ་དང་ཆབས་ཅིག་རིགས་གཅིག་མཁས་ཅན་
གྱིས་རྒན་རྒོན་རྣམས་ཀྱིས་དབྱར་དུས་སྦྱོང་བརྡར་
བྱེད་སྐབས་ཚ་སེལ་དང་རྔུལ་ཆུ་འབུད་བདེ་བའི་མྱུར་
སྐམ་རིགས་ཀྱི་གྱོན་ཆས་དང་ཞྭ་ལྷམ་འདེམས་དགོས་
པར་མ་ཟད། ལུས་རྩལ་བྱས་རྗེས་དུས་ཐོག་ཏུ་གྱོན་
ཆས་བརྗེ་དགོས་པ་དང་། སྦྱོང་བརྡར་བྱས་རྗེས་
མྱུར་དུ་ཆུ་གྲང་མོས་མི་འཁྲུ་བར། ལུས་དྲོད་རིམ་
བཞིན་རྒྱུན་ལྡན་ལྟར་སླར་གསོ་བྱུང་རྗེས་ཆུ་དྲོན་མོས་་
འཁྲུ་དགོས་པའི་གྲོ་འགོ་བཏོན་པ་རེད།

དབྱར་དུས་སུ་འགོས་ནད་འབྱུང་མང་བའི་
དུས་ཚིགས་ཡིན། པེ་ཅིང་སྨན་ཁང་རྒན་རྒོན་གསོ་
རིག་ཚན་ཁག་གི་ཀྲུའུ་རེན་གཞོན་པ་ཝུའུ་ཝུན་པིན་
གྱིས་རྒན་རྒོན་གྱིས་སྦྱོང་བརྡར་རྒྱུན་འཁྱོངས་བྱེད་པ་
དང་དུས་མཚུངས་རྒྱུན་གཏན་འཚོ་བའི་ཁྲོད་གཉིད་
ཁུག་པའི་དུས་ཚོད་དང་འཚོ་བཅུད་འདང་ངེས་
འགན་ལེན་བྱས་ནས་ལུས་པོའི་ནད་འགོག་ནུས་པ་ཆེ་
རུ་གཏོང་དགོས་པའི་དྲན་སྐུལ་བྱས་པ་རེད།

（བསྟན་རྡོར་གྱིས་སྒྱུར་ཞུས་བྱས）

རིགས་གཅིག་མཁས་ཅན་གྱིས་རྒན་རྒོན་རྣམས་དབྱར་དུས་སུ་སྦྱོང་བརྡར་
བྱེད་སྐབས་དོ་སྣང་བྱེད་དགོས་པའི་དོན་གནད་དྲན་སྐུལ་བྱས་པ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་6
ཚེས་9ཉིན་གློག་འཕྲིན་འབྱོར་གསལ། གསར་
འགོད་པས་ཀྲུང་གོ་ཚན་རིག་ཁང་མཚོ་བོད་ས་མཐོའི་
ཞིབ་འཇུག་སུའོ་ནས་ཤེས་རྟོགས་བྱས་པར་གཞིགས་
ན། སུའོ་དེའི་ཚན་ཞིབ་ཚོགས་པར་མཚོ་བོད་ས་
མཐོའི་གཏད་རྒྱུག་བང་རིམ་གྱི་རླུང་ཁམས་ཆེན་མོར་
དབྱིབས་ཐིག་གི་ལོ་གསུམ་བསྟུད་མར་ལྟ་ཞིབ་ཚད་
ལེན་བྱས་པའི་གྲངས་གཞི་ཐོག་མར་ཐོབ་པ་དེས་མཚོ་
བོད་ས་མཐོའི་གནམ་གཤིས་བརྒྱུད་རིམ་དང་ཁོར་
ཡུག་འགྱུར་ལྡོག་ལ་ཞིབ་འཇུག་དང་གནམ་གཤིས་
ངན་པར་སྔོན་བརྡ་གཏོང་བ་སོགས་ལ་གྲངས་གཞིའི་
འདེགས་སྐྱོར་ཐུབ་རྒྱུ་རེད། འབྲེལ་ཡོད་གྲུབ་འབྲས་
ཉིན་ཤས་གོང་རིག་གཞུང་དུས་དེབ《རླུང་ཁམས་ཆེན་
མོའི་ཚན་རིག་གི་འཕེལ་རིམ》ཐོག་སྤེལ་ཡོད་པ་རེད།

ངོ་སྤྲོད་བྱས་པར་གཞིགས་ན། རླུང་ཁམས་
ཆེན་མོའི་དབྱིབས་ཐིག་ཞེས་པ་ནི་མཐོ་ཚད་མི་འདྲ་
བའི ་རླུང ་ཁམས ་ཆེན ་པོའི ་ནང ་གི ་གསོ ་རླུང ་
དང་། ཆུ་རླངས། ཕྲ་ཚད་རླུང་གཟུགས་གཞན་
དག་བཅས་ཀྱི་དྲང་འཕྱང་ཁྱབ་ཚུལ་གྱི་གཞི་གྲངས་

ལ་ཟེར། 2021ལོར། རང་རྒྱལ་གྱིས་མཚོ་བོད་
ས་མཐོའི་གཏད་རྒྱུག་བང་རིམ་གྱི་རླུང་ཁམས་ཆེན་
པོའི་རླབས་ཕྲན་འགྱེད་འཕྲོའི་རྩིས་ཆས་ལྟ་ཞིབ་
ཚད་ལེན་དྲ་རྒྱ་བཙུགས་ནས། གནམ་གཤིས་ཆ་
རྐྱེན་ཚང་མའི་འོག་དུས་ཐོག་ཏུ་བསྟུད་མར་ལས་
རེས་མེད་པའི་ལྟ ་ཞིབ་ཚད་ལེན་བྱས་པ ་རེད།
རྩོམ་ཡིག་གི་རྩོམ་པ་པོ་དང་པོ་སྟེ་ཀྲུང་གོ་ཚན་རིག་
ཁང་མཚོ་བོད་ས་མཐོའི་ཞིབ་འཇུག་སུའོ་ཡི་ཞིབ་
འཇུག་པ་ཁྲེན་ཞུའེ་ལུང་གིས་ཞིབ་འཇུག་དེའི་
ནང་། ཚོགས་པས་རླབས་ཕྲན་འགྱེད་འཕྲོའི་རྩིས་
ཆས་9དང་། སྐུད་མེད་གློག་མཁའ་ཞིབ་ས་ཚིགས་
8སྤྱད་དེ་མཚོ་བོད་ས་མཐོའི་གཏད་རྒྱུག་བང་རིམ་
གྱི་རླུང་ཁམས་ཆེན་པོའི་ལངས་གཟུགས་ལྟ་ཞིབ་
ཚད་ལེན་དྲ་བ ་བཙུགས་ནས། མཚོ་བོད་ས་
མཐོའི་གཏད་རྒྱུག་བང་རིམ་གྱི་རླུང་ཁམས་ཆེན་
མོའི་དབྱིབས་ཐིག་གི་ལོ་གསུམ་བསྟུད་མར་ལྟ་ཞིབ་
ཚད་ལེན་བྱས་པའི་གྲངས་གཞི་ཐོག་མར་ཐོབ་པར་
མ་ཟད། འབྲེལ་ཡོད་དབྱེ་ཞིབ་ཞིབ་འཇུག་ཀྱང་
བྱས་པ་རེད་ཅེས་བཤད།

རྩོམ་ཡིག་དེའི་གསར་འགྱུར་རྩོམ་པ་པོ་སྟེ་ཀྲུང་
གོ་ཚན་རིག་ཁང་མཚོ་བོད་ས་མཐོའི་ཞིབ་འཇུག་སུའོ་
ཡི་ཞིབ་འཇུག་པ་མ་ཡའོ་མིང་གིས་མཚོ་བོད་ས་མཐོའི་
གཏད་རྒྱུག་བང་རིམ་གྱི་རླུང་ཁམས་ལངས་གཟུགས་
ལྟ་ཞིབ་ཚད་ལེན་དྲ་བས་ས་མཐོའི་གཏད་རྒྱུག་བང་
རིམ་གྱི་རླུང་ཁམས་ཆེན་པོའི་དྲོད་ཚད་དང་བརླན་
ཚད་ཚད་འཇལ་བྱས་པ་གནད་ལ་འཁེལ་བ་དང་།
ས་མཐོའི་གཏད་རྒྱུག་བང་རིམ་གྱི་རླུང་ཁམས་ཆེན་
མོའི་ཆུ་དྲོད་གྲུབ་ཆའི་འགྱུར་ལྡོག་ལ་ལྟ་ཞིབ་ཚད་ལེན་
བྱེད་ཐུབ། ལྟ་ཞིབ་ཚད་ལེན་གྲངས་གཞིས་མཚོ་བོད་
ས་མཐོའི་གནམ་གཤིས་བརྒྱུད་རིམ་གྱི་འབྲེལ་ཡོད་ཞིབ་
འཇུག་ལ་རྒྱབ་སྐྱོར་བྱེད་པ་ཕུད། ད་དུང་གོ་ལ་ཧྲིལ་
པོའི་གནམ་གཤིས་འགྱུར་ལྡོག་གི་འབྲེལ་ཡོད་ཞིབ་
འཇུག་ལ་འདེགས་སྐྱོར་ཡང་བྱེད་ཐུབ་ཅེས་བཤད།

ཤེས་རྟོགས་བྱུང་བར་གཞིགས་ན། མཚོ་བོད་
ས་མཐོའི་གཏད་རྒྱུག་བང་རིམ་གྱི་རླུང་ཁམས་ཆེན་
པོའི་ལངས་གཟུགས་ལྟ་ཞིབ་ཚད་ལེན་དྲ་བའི་ལྟ་ཞིབ་
ཚད་ལེན་གྱི་གྲངས་གཞི་མིག་སྔར་ཕྱི་ཕྱོགས་སུ་སྒོ་མོ་
དབྱེ་ཡོད་པ་རེད། （པདྨ་རྒྱལ་གྱིས་སྒྱུར་ཞུས་བྱས）

རང་རྒྱལ་གྱི་ཚན་རིག་མཁས་ཅན་ལ་མཚོ་བོད་ས་མཐོའི་གཏད་རྒྱུག་བང་རིམ་གྱི་རླུང་ཁམས་
ཆེན་མོར་བསྟུད་མར་ལྟ་ཞིབ་ཚད་ལེན་གྱི་གྲངས་གཞི་ཐོག་མར་ཐོབ་པ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་6
ཚེས་9ཉིན་གློག་འཕྲིན་འབྱོར་གསལ། ཚེས་9
ཉིན་གསར་འགོད་པས་རྒྱལ་ཁབ་གློག་དྲ་ནས་ཤེས་
རྟོགས་བྱས་པར་གཞིགས་ན། ལྔ་པའི་ཚེས་ལྔ་ཡི་
དུས་ཆེན་གྱི་གུང་གསེང་རིང་ས་ཁུལ་མང་པོའི་མྱུར་
བགྲོད་གཞུང་ལམ་དུ་གློག་གསོག་མང་བའི་དུས་
སླེབས་པ་དང་རྒྱལ་ཁབ་གློག་དྲས་སྔ་སྣུར་དུ་བཀོད་
སྒྲིག་བྱས་ནས་བྱ་ཐབས་མང་པོ་སྤྱད་དེ་གློག་གསོག་
འགན་ལེན་གྱི་ཞབས་ཞུ་ཡག་པོ་བསྒྲུབས་པ་རེད།

རྒྱལ་ཁབ་གློག་དྲའི་རིག་ལྡན་རླངས་འཁོར་དྲ་
སྦྲེལ་ལས་སྟེགས་ཀྱིས་སྔོན་དཔག་བྱས་པར་གཞིགས་
ན། ལྔ་པའི་ཚེས་ལྔ་ཡི་དུས་ཆེན་གྱི་གུང་གསེང་
སྐབས་ལས་སྟེགས་མྱུར་བགྲོད་གཞུང་ལམ་དུ་ཉིན་
རེར་ཆ་སྙོམས་གློག་གསོག་ཐེངས་གྲངས་ཁྲི་15ལས་
བརྒལ་རྒྱུ་ཡིན་པ་དེ་ན་ནིང་གི་དུས་མཚུངས་ལས་
བརྒྱ་ཆ་30ལས་བརྒལ་བ་ཡོད། དུས་ཆེན་གྱི་འགྲོ་
སྐྱོད་ལ་གློག་གསོག་བདེ་འཇགས་དང་བློས་འགེལ་
ཆོག་པའི་འགན་ལེན་བྱ་ཆེད། རྒྱལ་ཁབ་གློག་དྲས་
གྲངས་གཞི་ཆེན་པོར་དབྱེ་ཞིབ་བྱས་པ་བརྒྱུད་དུས་
ཆེན་གྱི་འགྲོ་སྐྱོད་ཁྱད་ཆོས་དང་ཟུང་འབྲེལ་བྱས་ཏེ་
བྲེལ་འཚུབ་ཆེ་བའི་གློག་གསོག་ས་ཚིགས་6800ལྷག་
ཙམ་བདམས་ནས་དུས་ཆེན་མ་བཏང་གོང་དམིགས་
བསལ་སྐོར་ཞིབ་ཞིབ་བཤེར་བྱས་ཏེ་གློག་གསོག་སྒྲིག་
ཆས་ཡག་ཤོས་སུ་གནས་པའི་འགན་ལེན་བྱས་པ་དང་
འབྲེལ་དུས་ཆེན་མ་བཏང་གོང་མྱུར་བགྲོད་འགྲོ་སྐྱོད་
ཞབས་ཞུའི་ཕྱོགས་སྟོན་ཁྱབ་བསྒྲགས་བྱས་ནས་
རླངས་འཁོར་ཁ་ལོ་བར་འགྲོ་ལམ་གྱི་གནས་ཚུལ་སྔོན་
དཔག་དང་མྱུར་བགྲོད་མཐའ་འཁོར་གྱི་གློག་གསོག་
ས་ཚིགས་ཀྱི་ཆ་འཕྲིན་མཁོ་འདོན་བྱས་ཏེ་རླངས་
འཁོར་ཁ་ལོ་བར་འགྲོ་སྐྱོད་བཀོད་སྒྲིག་ལུགས་མཐུན་
བྱ་རྒྱུར་རོགས་རམ་ཧུར་ཐག་བྱས་པ་རེད།

རྒྱལ་ཁབ་གློག་དྲའི་རིག་ལྡན་རླངས་འཁོར་དྲ་
སྦྲེལ་ལག་རྩལ་ཚད་ཡོད་ཀུང་སིའི་ལྟ་སྐུལ་ཚོད་འཛིན་
ལྟེ་གནས་ཀྱི་སྤྱི་ཁྱབ་ལྟ་ཞིབ་པ་ཧྲི་ཧྲོང་ལུང་གིས་ལྔ་
པའི་དུས་ཆེན་གྱི་གུང་གསེང་རིང་ཕྱིར་སྐྱོད་བྱས་ནས་
གློག་གསོག་མང་བར་དམིགས་ཏེ་རྒྱལ་ཁབ་གློག་དྲས་
མྱུར་བགྲོད་གཞུང་ལམ་སོགས་ཀྱི་གཙོ་གནད་ས་
ཚིགས་སུ་དགོས་མཁོ་ལྟར་སྒུལ་བདེའི་གློག་གསོག་
སྒྲིག་ཆས་མང་དུ་བཏང་བ་དང་། འཕྲལ་སྡོམ་གློག་
གསོག་གཱ་སྒྲིག་སྦྱོར། སྣེ་ཁྲིད་བརྡ་འཕྲིན་མང་དུ་
གཏོང་བ་བཅས་བྱས་ནས་ཆེད་མངགས་མི་སྣ་བཀོད་
སྒྲིག་བྱས་ཏེ་གློག་སྒུལ་རླངས་འཁོར་གྱི་གུང་གསེང་གི་
གློག་གསོག་མང་བའི་དུས་ཚོད་ཐུང་ངུའི་ནང་གློག་
གསོག་པ་དང་བསགས་ཚར་རྗེས་ལམ་སེང་ཐོན་རྒྱུ་
བཅས་ལ་ཁྲིད་སྟོན་བྱས་པ་རེད། དེ་དང་ཆབས་
ཅིག་ཉིན་ལྟར་eགློག་གསོག་Appབརྒྱུད་གློག་གསོག་
འཛིན་ཤོག་15000སྤྲད་དེ་ལག་རྩལ་དང་དཔལ་
འབྱོར་གྱི་བྱ་ཐབས་ཐོག་ནས་རླངས་འཁོར་གྱི་ཁ་ལོ་
བས་མྱུར་བགྲོད་འཛུལ་སའི་ཉེ་འགྲམ་གྱི་གྲོང་ཁྱེར་གྱི་
གློག་གསོག་ས་ཚིགས་སུ་གློག་གསོག་པར་ཁྲིད་སྟོན་
བྱས་ཏེ་མྱུར་བགྲོད་ཞབས་ཞུའི་ཁུལ་གྱི་གློག་གསོག་
གནོན་ཤུགས་ཆུང་དུ་བཏང་རྒྱུ་དང་། རླངས་
འཁོར་གྱི་ཁ་ལོ་བ་སྒུག་ཡུན་ཉུང་དུ་བཏང་སྟེ་རླངས་
འཁོར་གྱི་ཁ་ལོ་བས་འགྲོ་སྐྱོད་ཉམས་ལེན་ཆེ་རུ་
བཏང་ཡིན་པ་རེད།

ཨན་ཧུའེ་རྒྱལ་ཁབ་གློག་དྲ་ཁྲུའུ་ཀྲོའུ་གློག་
འདོན་ཀུང་སིས་སྐྱེལ་འདྲེན་སྲུང་སྐྱོང་མི་སྣ་སྒྲིག་
འཛུགས་བྱས་ནས་མྱུར་བགྲོད་གཞུང་ལམ་ཞབས་
ཞུའི་ཁུལ་གྱི་གློག་གསོག་ཕུར་པ་ལ་ཁྱོན་ཡོངས་
ཀྱིབརྟག་དཔྱད་བྱས་པ་དང་འབྲེལ་གློག་སྒུལ་རླངས་
འཁོར་གྱི་ཁ་ལོ་བར་ས་གནས་ས་ཐོག་ཏུ་མཛུབ་ཁྲིད་
བྱས་ནས་ལྔ་པའི་ཚེས་ལྔའི་དུས་ཆེན་གྱི་གུང་གསེང་
རིང་འབྱུང་འཕྲོད་ཀྱི་འགྲོ་སྐྱོད་བྱེད་པར་ནུས་ཤུགས་

ཡོད་རྒུས་སྲུང་སྐྱོབ་བྱས་པ་རེད། ལྔ་པའི་ཚེས་ལྔའི་
དུས་ཆེན་གྱི་གུང་གསེང་རིང་ང་ཚོས་སྐྱེལ་འདྲེན་སྲུང་
སྐྱོང་འགན་ལེན་སྟོབས་ཤུགས་ལ་མ་དངུལ་གཏོང་
ཤུགས་ཆེ་རུ་བཏང་ནས་ནུས་ཤུགས་ཡོད་རྒུས་གློག་
གསོག་ཞབས་ཞུ་དང་གློག་འདོན་སྤུས་ཚད་མཐོ་རུ་
བཏང་ནས་རྒྱ་ཆེའི་ནུས་རྒྱུ་གསར་པའི་རླངས་འཁོར་
སྤྱོད་མཁན་ལ་སྣེ་ཁྲིད་ཀྱིས་སེམས་ཁྲལ་སེལ་རྒྱུ་ཡིན་
ཞེས་རྒྱལ་ཁབ་གློག་དྲ་ཁྲུའུ་ཀྲོའུ་གློག་འདོན་ཀུང་སིའི་
ཏ་ཐུང་གློག་འདོན་སུའོ་ཡི་སུའོ་ཀྲང་ལིང་ཁའེ་ཡིས་
བཤད།

ཧྥུའུ་ཅན་ཀྲང་ཀྲོའུ་རུ་ས་གནས་དེ་གའི་གློག་
འདོན་ཀུང་སིས་ཡུལ་སྐོར་མཛེས་ལྗོངས་དང་གྲོང་
གསེབ་དར་རྒྱས་བཏང་ས་སོགས་ལ་དམིགས་ཏེ་དུས་
ཆེན་མ་བཏང་གོང་གི་དམིགས་བསལ་སྐོར་ཞིབ་བྱེད་
ཤུགས་ཆེ་རུ་བཏང་ནས་སྐྱོན་ཤོར་ཚུལ་སྔ་སྣུར་དུ་
ཤེས་རྟོགས་དང་ཐག་གཅོད་བྱས་པ། འཕྲལ་སྡོམ་
སྔོན་ཇུས་བཟོས་པ། མཉམ་འགུལ་ལམ་སྲོལ་དོན་
འཁྱོལ་བཅས་བྱས་ནས་གློག་གསོག་སྒྲིག་བཀོད་རྒྱུན་
གཏན་དང་བརྟན་པོའི་ངང་འཁོར་སྐྱོད་ཐུབ་པའི་
འགན་ལེན་བྱས་པ་རེད། གུང་གསེང་སྐབས་ཆུ་
ཚོད་24ཡི་དྲ་ཐོག་དང་ཕྱིའི་འགན་ལེན་ཞབས་ཞུ་
མཁོ་འདོན་བྱེད་པ་དང་གློག་གསོག་ཕུར་པ་སྐྱེལ་
འདྲེན་དང་སྲུང་སྐྱོང་མི་སྣའི་ཁ་པར་སྦྱར་ནས་མཁོ་
མཁན་གྱི་གློག་གསོག་གནད་དོན་དུས་ཐོག་ཏུ་ཐག་
གཅོད་བྱེད་ཀྱི་ཡོད་པ་རེད། གུང་གསེང་རིང་གློག་
གསོག་ས་ཚིགས་ཁག་གཅིག་གི་གློག་གསོག་གྲལ་སྒྲིག་
པའི་གནད་དོན་ལ་དམིགས་ཏེ་འགྲུལ་པར་ཞབས་
ཞུའི་མི་སྣ་བཀོད་སྒྲིག་བྱས་ནས་ས་གནས་ས་ཐོག་ཏུ་
སྣེ་ཁྲིད་བྱས་ཏེ་ཤར་གཏོང་བྱས་པ་དང་འབྲེལ་གུང་
གསེང་རིང་གློག་དཀོན་པའི་འཁོར་རིགས་ལ་སྒུལ་
བདེའི་གློག་གསོག་ནོར་བའི་འཕྲལ་སྡོམ་ནུས་གསབ་
ཞབས་ཞུ་མཁོ་འདོན་བྱས་པ་རེད།

ཐེན་ཅིན་དུ་ས་གནས་དེ་གའི་གློག་ཤུགས་སྡེ་
ཚན་གྱིས་དུས་ཆེན་མ་བཏང་གོང་གློག་གསོག་ཕུར་པ་
ཚང་མ་སྐྱེལ་འདྲེན་བྱེད་པའི་ཞིབ་བཤེར་ལས་དོན་
ལེགས་སྒྲུབ་བྱས་ནས་ནུས་རྒྱུ་གསར་པའི་རླངས་
འཁོར་གྱི་གློག་གསོག་དགོས་མཁོ་འགན་ལེན་བྱས་པ་
རེད། རྒྱལ་ཁབ་དྲ་བའི་ཐེན་ཅིན་གློག་སྒུལ་རླངས་
འཁོར་ཀུང་སིའི་འཛུགས་སྐྲུན་གཉེར་སྐྱོང་པུའི་ཀྲུའུ་
རེན་ཀྲའོ་དབྱིན་ཁྲུན་གྱིས་ལྔ་པའི་ཚེས་ལྔའི་དུས་ཆེན་
གུང་གསེང་གི་ལམ་ཐུང་འགྲོ་སྐྱོད་ཀྱི་དགོས་མཁོར་
དམིགས་ཏེ་རྒྱལ་ཁབ་དྲ་བ་ཐེན་ཅིན་གློག་ཤུགས་ཀྱིས་
མྱུར་བགྲོད་གཞུང་ལམ་དང་། མཛེས་ལྗོངས་
ཁུལ། དེ་བཞིན་གཙོ་གནད་སྤྱི་སྤྱོད་རླངས་འཁོར་
གློག་གསོག་ས་ཚིགས་བཅས་སུ་འཕྲལ་སྡོམ་གློག་
གསོག་སྒྲིག་ཆས་15དང་སྐྱེལ་འདྲེན་སྲུང་སྐྱོང་འགན་
ལེན་མི་སྣ་116བཀོད་སྒྲིག་བྱས་ནས་གློག་གསོག་
མཁན་གྲལ་སྒྲིག་པ་དང་གློག་གསོག་ལ་སྐྱོན་ཤོར་
སོགས་ཀྱི་གནད་དོན་དུས་ཐོག་ཏུ་ཐག་གཅོད་བྱས་
ཡོད།

སི་ཁྲོན་དུ་རྒྱལ་ཁབ་གློག་དྲ་སི་ཁྲོན་གློག་སྒུལ་
རླངས་འཁོར་ཀུང་སིས་ཨན་རྫོང་དང་ཤིན་ཅིན་
སོགས་མྱུར་བགྲོད་གཞུང་ལམ་ཞབས་ཞུའི་ཁུལ་15ཡི་
གློག་གསོག་ས་ཚིགས་སྔ་སྣུར་དུ་ཆེ་རུ་བཏང་ནས་
གློག་གསོག་སྒྲིག་ཆས་ཀྱི་མངོན་མེད་རྐྱེན་ངན་ཞིབ་
བཤེར་དང་མེད་པ་བཟོས་ཡོད་པ་རེད། གྲངས་
གཞི་ཆེན་པོའི་སྔོན་དཔག་བྱས་པ་བརྒྱུད་དེའི་ནང་གི་
མི་མངོན་པའི་གློག་གསོག་ས་ཚིགས་12ལ་ས་གནས་
ས་ཐོག་གི་ལས་རེས་མི་སྣ་མང་དུ་བཏང་ནས་གློག་
གསོག་སྣེ་ཁྲིད་དང་འཕྲལ་སྡོམ་ལས་དོན་སྤེལ་ཏེ་ནུས་
རྒྱུ་གསར་པའི་རླངས་འཁོར་གྱི་གློག་གསོག་དགོས་
མཁོ་ཚད་གཞི་མཐོ་ཤོས་ཀྱི་སྒོ་ནས་བསྐངས་པ་
རེད། （ལྷག་པ་ཚེ་རིང་གིས་སྒྱུར་ཞུས་བྱས）

རྒྱལ་ཁབ་གློག་དྲས་ཐབས་མང་མཉམ་སྤྱོད་ཀྱིས་ནུས་རྒྱུ་གསར་
པའི་རླངས་འཁོར་ལྔ་པའི་ཚེས་ལྔའི་དུས་ཆེན་གྱི་གུང་གསེང་
རིང་ཕར་འགྲོ་ཚུར་འོང་བྱེད་པར་ཞབས་འདེགས་ཞུས་པ།

（པར་ངོས་དང་པོར་མཐུད）བཞུགས་མོལ་
གནང་ནས་ས་ཁོངས་མཐའ་འཁོར་དུ་ཐོན་
པའི་རྗེས་འདེད་ཚོང་རྒྱག་པ་དང་སྐོར་སྐྱོད་
ཚོང་པ་སོགས་ཀྱི་གནད་དོན་ཐད་ཉེན་རྟོག་
ས་ཚིགས་ཀྱིས་གྲོང་ཁྱེར་དོ་དམ་དང་ །
ཁྲོམ་ར་ལྟ་སྐུལ་དོ་དམ་དང་ཁྲོམ་གཞུང་དང་
སྡེ་ཁུལ་སོགས་དང་མཉམ་དུ་ཕྱོགས་བསྡུས་
ཁྲིམས་འཛིན་བྱས་ཏེ་མཉམ་དུ་ནུས་ཤུགས་
བཏོན་ནས་གནད་དོན་བཅོས་སྐྱོང་ནུས་ལྡན་
ཐུབ་པའི་འགན་ལེན་བྱེད་དགོས་པའི་བླང་
བྱ་བཏོན་གནང་བ་རེད།

རྫོང་ཁྱབ་ཀླུ་ཁང་གི་ཤར་སྒོ་ནི་སྐོར་
སྐྱོད་ཚོང་པ་ཅུང་གཅིག་སྡུད་བྱེད་ས་ཞིག་
ཡིན་པ་དང་ཀྲའོ་ཧུའེ་ཉན་གྱིས་ཚོང་པ་
དང་བྱམས་བརྩེའི་ངང་གླེང་མོལ་གནང་
ནས་ཁོང་ཚོའི་འཚོ་བའི་གནས་ཚུལ་ཤེས་
རྟོགས་ཞིབ་ཕྲ་གནང་བ་དང་ཁོང་ཚོའི་རེ་
འདུན་ལ་ངང་རྒྱུད་རིང་པོས་གསན་པ་
རེད། སྐོར་སྐྱོད་ཚོང་པའི་དོ་དམ་གནད་
དོན་ལ་དམིགས་ཏེ་ཀྲའོ་ཧུའེ་ཉན་གྱིས་ས་
གནས་ས་ཐོག་ཏུ་གྲོང་ཁྱེར་སྲིད་གཞུང་གི་
ལས་བགོས་འགན་འཁུར་མཁན་བློ་མཐུན་

དང་། གྲོང་ཁྱེར་དོ་དམ་ཅུས་དང་ །
གྲོང་ཁྱེར་སྤྱི་བདེ་ཅུས། གྲོང་ཁྱེར་ཁྲོམ་
ར་ལྟ་སྐུལ་དོ་དམ་ཅུས། ཁྲེང་ཀོན་ཆུས་
སྲིད་གཞུང་། ཁོངས་གཏོགས་ཁུལ་གྱི་
ཁྲོམ་གཞུང་། སྡེ་ཁུལ་སོགས་འབྲེལ་ཡོད་
ཚན་པའི་འགན་འཁུར་བློ་མཐུན་དང་དེ་
བཞིན་སྐོར་སྐྱོད་ཚོང་པའི་འཐུས་མི་བཅས་
སྐོང་ཚོགས་བྱས་ནས་གནད་དོན་ཐག་
གཅོད་བྱེད་ཐབས་ལ་དབྱེ་ཞིབ་དང་གྲོས་
བསྡུར་གནང་བ་རེད། ཚོགས་ཞུགས་མི་
སྣའི་བསམ་འཆར་དང་གྲོས་འགོ་དང་སྐོར་

སྐྱོད་འཚོང་པའི་འཐུས་མིའི་རེ་འདུན་
གསན་རྗེས་ཀྲའོ་ཧུའེ་ཉན་གྱིས་གྲོང་ཁྱེར་
དང་གྲོང་གསེབ་ཀྱི་ཁོར་ཡུག་ཕྱོགས་བསྡུས་
བཅོས་སྒྲིག་བྱ་སྤྱོད་ཆེན་མོ་ནི་གྲོང་ཁྱེར་གྱི་
ཚད་ལྡན་དོ་དམ་ལས་དོན་སྔར་བས་ཡག་
པོ་བསྒྲུབས་ནས་རྒྱ་ཆེའི་གྲོང་མིར་གྲོང་
ཁྱེར་འཕེལ་རྒྱས་ལས་བྱུང་བའི་ཁེ་སྤོགས་
དངོས་འབྲེལ་ལོངས་སུ་སྤྱོད་ཐུབ་པ་བྱ་རྒྱུ་
དེ་ཡིན་ཞེས་གསུངས་པ་རེད། འབྲེལ་
ཡོད་སྡེ་ཚན་ཁག་གིས་དུས་དང་རྣམ་པ་
ཀུན་ཏུ་སྐོར་སྐྱོད་ཚོང་པའི་འཕྲལ་མཁོ་

དང་དཀའ་ངལ་གྱི་གནད་དོན་ལ་དོ་སྣང་
བྱེད་དགོས་པ་དང་། ཁོང་ཚོའི་དགོས་
མཁོ་དངོས་ལ་བསམ་གཞིགས་གང་ལེགས་
བྱེད་དགོས་ལ་གྲོང་ཁྱེར་གྱི་རྣམ་པ་དང་
ཁོར་ཡུག་ཚད་ལྡན་དང་གཙང་སྦྲ་ཡོང་
བའི་འགན་ལེན་ཡང་བྱེད་དགོས། ཁོང་
གིས་ས་གནས་སྲིད་གཞུང་གིས་སྣེ་ཁྲིད་
དང་སྤྱི་བདེ་དང་། གྲོང་ཁྱེར་དོ་དམ་
དང་ཁྲོམ་ར་ལྟ་སྐུལ་དོ་དམ་སོགས་སྡེ་ཚན་
གྱིས ་ནུས ་ཤུགས ་ཡོད ་རྒུས ་གཞོགས ་
འདེགས་བྱས་ཏེ་གཞི་གྲངས་གསལ་པོ་ཤེས་

པ ་དང ་ ། རེ ་འདུན ་གསེད ་དཔྱད།
ཇུས་གཞི་བཟོ་བ ་དང་ཁྲོམ་ར ་གཏོད་
པ། དོ་དམ་ཚད་ལྡན་དང་མཉེན་གཤིས་
ཁྲིམས་འཛིན་བཅས་བྱས་ཏེ་ཁྲིད་སྟོན་ཧུར་
ཐག ་ དང ་ ཚོད ་ འཛིན ་ ཤུགས ་ ཆེན །
སེམས་ཤུགས་གཅིག་སྒྲིལ་དང་མཉམ་སྐྱོང་
དོ་དམ་བཅས་བྱས་ནས་ལག་ལེན་འཁྱོལ་
ཐུབ་པར་བྱས་ཏེ་ནུས་ལྡན་གྱི་དོ་དམ་བྱེད་
སྟངས་འཚོལ་ཞིབ་ཧུར་ཐག་བྱེད་དགོས་
ཞེས་ནན་གསུངས་གནང་བ་རེད།

（ལྷག་པ་ཚེ་རིང་གིས་སྒྱུར་ཞུས་བྱས）

གྲོང་ཁྱེར་གྱི་དབུ་ཁྲིད་ཀྱིས་ཁྲེང་ཀོན་ཆུས་སུ་མང་ཚོགས་ཀྱི་བསམ་འཆར་མང་བ་དང་བསྐྱར་ལོག་བྱེད་སླ་བའི་གྲོང་ཁྱེར་དོ་དམ་གྱི་གནད་དོན་ལ་ཕྱིར་མིག་བལྟས་པ།


